
1 AURREKARIAK 

Gipuzkoako Hondakinen Kudeaketa SAU sozietatea 2008ko otsailaren 20an sortu zen. 
Sozietateak berezko baliabide eta zerbitzu tekniko gisa dauka Gipuzkoako Hondakinen 
Kontsortzioa, eta beraz, hari aginduak eman eta kontratuak esleitzeko aukera dauka, 
betiere kasuan kasu organo eskudunek xedatutako termino eta baldintzetan. 
Sozietatearen xede sozial gisa zehaztu zen Hiri Hondakinen eta Gipuzkoako 
Hondakinen Kontsortzioak kudeatu beharreko bestelako edozein hondakinen 
bideraketa-sarea kudeatzea. Hau da, besteak beste, transferentzia-estazioetatik 
hondakinak jasotzea eta horiei Gipuzkoako Hondakinen Kudeaketarako Zentroan 
tratamendua ematea. Lan horien truke, tarifa jakin bat kobratzen die Gipuzkoako 
Hondakinen Kontsortzioak Mankomunitateei. 
Orain arte, Gipuzkoako Hondakinen Kudeaketa SAUk bi konpostatze-planta ditu 
eraikita Epele-Bergaran eta Lapatxen. Halaber, transferentzia-estazioak eta ontziei 
tratamendua emateko plantak ere baditu. Horrez gain, Gipuzkoako Hondakinen 
Kudeaketarako Zentroaren plataforma ere eraiki da. Hala ere, errausketa-planta baita 
instalazio txikiagoak ere, esaterako, biometanizazio-planta, garatzeke daude oraindik. 
Eragiketa horren jatorrizko diseinu juridiko-finantzarioaren arabera, GHKtik bertatik, 
banku-finantzaketa sinatu behar zen Project Finance eskeman, eta GHKtik bertatik 
egin behar zen Gipuzkoako Hondakinen Kudeaketarako Zentroko elementu ezberdinen 
obrak egiteko kontratazioa. Gaur egun, Foru Aldundiaren kontuetan zorra finkatzeko 
arrazoiak direla-eta, eskema hori bideraezina da. Horregatik, errausketa-planta 
finantzatzeko, kudeaketa-eredu berri bat erabiltzea erabaki da. Eredu hori 
Kontsortzioak lizitatu eta kontratatuko du, eta GHKren laguntza izango du prozesuaren 
eta etorkizuneko kontratuaren kudeatzaile gisa. Azken hori izango litzateke 
Gipuzkoako Hondakinen Kudeaketarako Zentroaren ustiaketaren titularra. 
 
Osatu beharreko kontratu eta finantza-eredua DBFOM motako partaidetza publiko-
pribatuko kontratu bat izango da, obra publikoaren emakida bidez antolatu beharrekoa, 
baldin eta lanen hasierako fasean ez bada erabakitzen beste irudi bat erabiltzea, 
hasiera batean planteatutako eskema ezegokia dela frogatuta gera daitekeela uste 
bada, hain zuzen ere kontratatu beharreko laguntza teknikoek hori adierazten badute. 
Gipuzkoako Hondakinen Kudeaketarako Zentroaren proiektuari kontratu-irtenbide bat 
eman eta hori administrazio-emakidaren eskemaren edo partaidetza publiko-
pribatuaren antzeko irudi bidez aplikatzeko orduan, laguntza eta aholkularitza-
zerbitzuak kontratatu nahi ditu GHK-k.  
 
Era horretan, kasu honetan kontuan hartu den kontratu-eskema DBFOM da; hau da, 
bazkide pribatuak dauka obren behin betiko diseinua egiteko ardura, baita lanak egin 
eta finantzatzekoa ere (dagoeneko egindako jarduketa batzuk eta lur-mugimenduak 
izan ezik, horiek guztiak lan txikiak dira proiektuaren zenbatekoak kontuan hartuta); 
horrez gain, epe luzerako, plantaren ustiaketa eta mantentzea ere bere ardura izango 
dira (egin beharreko azterlanen arabera).   
 
Kontsortzioak kontratatuko luke bazkide pribatua, eta horren ordainketa GHK-k egingo 
luke lehenbizi, bera baita kontratuaren kudeatzailea eta zerbitzuaren titularra, eta 
horretarako energia salmenta bidez eta Mankomunitateek zerbitzuagatik ordaindutako 
tarifaren bidez lortutako diru-sarrerak erabiliko lirateke, bai horiei aplikatutako eskema 
berean (tonako prezioa), bai eskuragarritasunaren araberako ordainketa eskeman. 

Ordainketa-aukera horiek aipatzen dira, betiere bestelako ordainketa-egitura posibleak 
ukatu gabe, orain kontratatuko diren laguntza teknikoek hala xedatzen badute. 
 
Arestian aipatutako guztia dela-eta, GHK-k finantza-aholkularitza jarduerak kontratatu 
nahi ditu, era horretan, plantaren finantzaketa/kudeaketa eredu berria zehazteko 
(partaidetza publiko-pribatuko ereduaren arabera), eta aurrerago, hori aplikatu eta 
lizitatzeko, azkenik hori esleitu eta kontratua sinatzen den arte. 
 

2 KONTRATUAREN XEDEA 

 
Aplikatu beharreko kudeaketa-eredu berri baten kontratuaren aldez aurretiko egitura 
zehazten laguntzea, eta aurrerago, kontratu horren behin betiko egitura osatzea, hain 
zuzen ere finantza-ikuspegitik. Halaber, kontratu hori aplikatzen laguntzea (kontratua 
idaztea, hori onartzea, beharrezkoak diren azterketa finantzarioak egitea, eta lizitazio-
prozesuan zehar laguntza ematea), kontratu hori sinatu ondoren, aplikatzen den arte. 
 

3 KONTRATUAREN IRISMENA 

Honako zeregin hauek zehaztu dira gutxienez 
 
Aldez aurretiko egituratze-fasea 
 
 

 Aurre-bideragarritasunaren azterketa 
 
GHK-k eman beharreko datuak oinarritzat hartuta, eredu sinplifikatu bat osatuko da, 
bazkide pribatuaren prezio / ordainketara hurbilduz, bai tonako prezioa bai 
erabilgarritasunagatiko ordainketak (PPD)ek eta Mankomunitateek ordaindu beharreko 
tarifa (GHK-k kosteei buruz eman beharreko datuak erabilita [Capex eta Opex] 
oinarritzat hartuz, eta proiektatutako energia-balorizazio diru-sarreren arabera.  
Hori guztia oinarritzat hartuta, finantza-azterlan sinplifikatua aurkeztuko da. 
Azterlan horren xedea da egungo tarifa-eskemaren nahikotasuna hurbiltzea 
finantzaketa-egitura berrirako, betiere finantza-merkatuaren eta energia-merkatuaren 
egungo baldintzak kontuan hartuta. 
 

 Diru-sarreren erregimeneko beste aukeren/bazkide pribatuari ordainketak 
egiteko mekanismoaren azterketa kontzeptuala, abantailak eta desabantailak 
zehaztuz. Hori guztia egiteko, lantaldean bezeroarekin eta bestelako 
aholkulariekin lan egingo da. Zehazki, errauskailuen / waste to energy edo 
energia-balorizazio proiektuen partaidetza publiko-pribatuko eragiketak, 
dagoeneko egindakoak, azaldu beharko dira, hain zuzen ere esparru pribatuari 
ordaintzeko mekanismo ezberdinen arabera (bolumenaren araberako 
ordainketak, eskuragarritasunaren araberako ordainketak ala antzekoak, 
tarifaren esleipen/lagatzea eta abar). 

 
 Kudeaketa-eredu berriaren negozio edo diru-sarrera egitura zehaztu ondoren, 

berariazko txosten batean zehaztuko da hori; bertan, proposatutako ordainketa-

mekanismoaren funtzionamendua zehaztuko da. Ordainketa-mekanismoaren 
laburpen exekutiboa. 

 
 Hautatutako kontratu-aukeraren eta hautatutako diru-sarrera egituraren 

inguruko arriskuak esleitzeko oinarrizko eskema-proposamena.  Oinarrizko 
eskema horren aurretik, aldez aurretik egindako partaidetza publiko-pribatuko 
(waste to energy) antzeko eragiketen azterketa bat egin beharko da.  

 
 Lantaldean parte hartzea eta ez-finkatzearen defentsarako aurretiko txostenari 

buruzko iruzkinak egingo dira, aholkulari juridikoa buru dela. 
 
 
Egituratze-fasea eta lizitazioaren prestakuntza-fasea 
 
- Finantza-eredua osatzea, era horretan datu hauek zehazteko: kontratuaren epe 
egokiena, bazkide pribatuaren gehienezko ordainketa-mailak, eta aldi berean, 
sistemaren diru-sarrera nahikotasun egoerak aztertzeko, baita GHK-k horiei aurre 
egiteko duen gaitasuna aztertzeko ere. 
 
GHK-k emango ditu proiekzio teknikoei buruzko datuak, eta aholkulariaren ardura 
izango da estimazioa eta gainerako guztia kontuan hartzea, besteak beste, zerga, 
kontabilitate, finantza eta arrisku-faktoreak kontuan hartzea, alde batera utzita aldez 
aurretiko egituratze fasean zehaztutako kudeaketa-eredu berriaren eskemaren behi 
betiko egituraren berezko faktoreak. 
 
- Mugako ordainketak zehazteko agertoki eta sentsibilitateak aztertuz, laguntza 
ematea. 
 
- Azterlan ekonomiko-finantzarioa osatzea, eta hori jendaurrean jartzea beti ere 
aukeraturiko modalitateak eskatzen badu. 
Eredu finantzarioarekin batera, eskuliburu bat eta hipotesi azalduen liburu bat osatu 
beharko dira. 
 
- Bideragarritasunari buruzko azterlan osoa idaztea, eta hori beharrezkoa edo 
komenigarria dela zehazten bada, GHK-k eman beharreko informazioa oinarritzat 
hartuta, hau da, eduki osagarriak azterlan finantzarioarekin koordinatuz eta horiek 
azterlanera atxikiz.  
 
- Arriskuen matrizea osatzea. 
 
- Aholkularitza kontratuaren baldintza-agiriaren finantza-elementuak zehazteko eta 
hautaketarako baldintzen agiria zehazteko, finantza-kaudimen, PPPko eskarmentu 
irizpideak barne, besteak beste; eskaintza ekonomikoen ebaluazioa egiteko ereduak; 
ordainketa-mekanismoaren eta bestelako ordainketa posibleen zehaztapen xehatua; 
arriskuak esleitzeko matrizea zehaztea, eta lege-aholkulariarekin koordinatuz, hori 
behar bezala kontratuan txertatzeko laguntza, finantza-esparruko bestelako klausula 
garrantzitsuen inguruan iradokizunak eta/edo berrikuspenak egitea, besteak beste 
berfinantzaketari buruz, akziodunetan, bermeetan, amaiera-agertokietan eta abar 
aldaketak egitea. 
Edonola ere, baldintza-agirien zirriborroak egiaztatu eta komentatu beharko ditu lege-
aholkulariak, eta lantaldean horiek erabat zehazten parte hartuko du. 

- SEC 2010a defendatzeko txostena osatzeko orduan, finantza-alderdietan laguntza 
ematea, lege-aholkulariarekin koordinatuta. 
 
 
Lizitazio-fasea, kontratua sinatzen den arte 
 
 - Lizitazio-epean, lege-lantaldearekin koordinatuta, (finantza-garrantziko) kontsultei 
erantzuteko laguntza ematea.  
 
- Beharrezkoa bada, eskaintzen finantza-alderdiak aztertzeko laguntza ematea. 
 
- Esleipendun izan daitekeen entitatearen finantza-ereduaren baliozkotasuna erkatzeko 
laguntza ematea. 
 
- Aholkulariak eskaini nahi dituen bestelako zereginak. 
 
Edonola ere, aholkulariak bere lanen egutegi/programa eguneratua eduki beharko du, 
eta bere aholkularitza-lanei buruzko dokumentazio-ordena eduki beharko du, beste 
atalean adierazitako entrega-planaren araberakoa. 
 


